
Ágrip 
Markmið þessa verkefnis er að kynna vottanir og sjálfbæra þróun í sjávarútvegi á Íslandi. Á 

Íslandi er sjávarútvegurinn grunnatvinnugrein þjóðarinnar og hefur frá upphafi verið mjög 

mikilvægur fyrir efnahaginn, en sérstaklega eftir að öld vélbáta gekk í garð snemma á síðustu 

öld. Sjávarútvegur er einn af undirstöðu atvinnuvegum þjóðarinnar og þannig eru miklir 

hagsmunir að afurðir greinarinnar á alþjóðamarkaði standist allar kröfur. Krafa um sjálfbæra 

þróun hefur vaxið og krafan um að núverandi kynslóðir skili sömu gæðum til komandi kynslóða. 

Þess vegna er vottun mikilvæg svo þær þjóðir sem versla við Ísland geti treyst á það að fiskurinn 

eigi uppruna í vottuðum sjálfbærum veiðum. MSC merktar sjávarafurðir staðfesta að fiskurinn 

sé úr vottuðum sjálfbærum veiðum sem er mikilvæg krafa á alþjóðlegum markaði. Fólk er í 

vaxandi mæli farið að hugsa vel um umhverfið sitt og hvað sé best fyrir jörðina. Neytandi dagsins  

gerir því auknar kröfur hvernig varan er unnin og veidd. Því eru því ríkir hagsmunir að Ísland geti 

sýnt fram á sjávarafurðir okkar séu úr sjálfbærum veiðum og að fiskistofnar umhverfis Ísland 

haldi þannig áfram að vera uppspretta hagsældar í landinu okkar. Með þessu sýnum við lífríki 

hafsins og umhverfinu okkar virðingu.  

ISF er það félag sem kaupir allar fiskveiðivottanir á Íslandi en vara þarf að fara á einum staði 

í birgjakeðjunni í gegnum ISF aðila til að hægt sé að selja vöruna sem MSC. Neytendur eru farnir 

að setja kröfur á að varan sem er keypt sé með umhverfismerkingar frekar en án þeirra. Staðlar 

innan MSC stuðla að heilbrigði sjávarvistkerfa heims með áherslu á umhverfislega sjálfbærni og 

samfélagslega ábyrgð á notkun auðlinda.  

  

Lykilorð: Vottun, sjálfbærni, staðlar, MSC og ISF. 

Abstract 

The goal of this project is to become acquainted with the certificates and sustainable 

development in the fisheries sector in Iceland. The fisheries sector is one of the nation's basic 

industries and has been very important to the Icelandic economy for decades and especially 

since motorboats and ships where first being used. With fish being Iceland´s main export 

product it is highly essential to ensure that all products in the fish industry meet all the highest 

international quality standards and criterias. Therefore certification is very important to ensure 

our trading nations can rely on a product of highest quality and from a sustainable fishery. MSC 

certification confirms the product is from a sustainable source that is an essential requirement 

on the international market. The world population is constantly paying more attention to the 

environment and aiming towards things, consumption and acts with the best impact for the 

planet. Today´s consumer makes stronger demands on how the product is being processed and 

how the fishery is managed. It is in high interest for Iceland to demonstrate a sustainable fishery 

and protect fish stocks around Iceland so it can continue to be a reliable source for the nation´s 

prosperity and a stable economy. By doing this, we show respect to the marine´s ecosystem as 

well as our environment.  

ISF is the association that keeps track of all certifications for the fishery industry in Iceland. 

At some point within the chain of supply, the product needs to go through an ISF party so it can 

be sold as MSC product. Consumers rather choose products with environmental markings 

rather than without it. MSC standards promote healthy marine ecosystems of the world 

emphasizing on environmental sustainability and a social responsibility in utilization of natural 

resources. 

 

Keywords are:  Cirtification, sustainable, standards, MSC and ISF. 

Formáli 
Þegar þessi ritgerð er búin þá lýkur mínu BS námi við Sjávarútvegsfræði við Háskólann á 

Akureyri. Ritgerðin er lokaverkefni í B.S. námi við Auðlindadeild, viðskipta- og raunvísindasviðs 

Háskólans á Akureyri og er ritgerðin 12 einingar. Mínar fremstu þakkir fær Gísli Gíslason fyrir að 

leiðbeina mér við skrifin, Gísli er svæðisstjóri MSC- Marine Stewardship Counsil á Íslandi. Er ég 

honum verulega þakklát fyrir að gefa sér tíma í það að fylgja mér í gegnum þetta verkefni og 

gefa mér góð ráð og upplýsa mig vel um efnið. Bestu þakkir fá einnig allir kennarar og 

samnemedur mínir innan deildarinnar fyrir góða samvinnu öll þessi ár. Góð kennsla og góður 

félagsskapur er lykillinn að skemmtilegu og áhrifamiklu námi. Sérstakar þakkir fá síðan Lilja Björg 

Magnúsdóttir og Magnús Árnason fyrir að gefa sér tíma til að lesa yfir ritgerðina fyrir lokaskil.  

Ég vil þakka fjölskyldu minni og þá sérstaklega kærasta mínum honum Halldóri Inga 

Jónassyni fyrir dyggann stuðning í einu og öllu sem við kemur náminu. Halldór hefur stutt við 

bakið á mér í öllu mínu námi og er ég honum ævinlega þakklát fyrir það að hvetja mig áfram til 

síðasta dags. Leitaði ég mikið til hans og annarra í fjölskyldunni þegar skortur var á þekkingu, 

skilning og heimildum. Að finna það að aðrir hafi trú á manni í því sem maður er að gera það 

veitir manni mikinn viljastyrk.  

Að lokum vil ég þakka ömmu minni Ingunni Elísabetu Viktorsdóttur sem hefur verið 

kletturinn minn í gegnum námið við Háskólann á Akureyri og veitt mér mikinn stuðning, ekki 

síst fjárhagslegan, varðandi lotuferðir og öllu sem því fylgir.  

1 Inngangur 
Viðfangsefni þessarar rannsóknar er að kanna hvort vottun í sjávarútvegi sé mikilvæg fyrir 

Ísland. Ísland vill vera ofarlega á lista hvað það varðar að hugsa vel um sitt sjávarfang og að 

viðskiptavinurinn geti stólað á gæði þegar varan er keypt. Umhverfismál í heiminum hafa ört 

vaxandi vægi og er sjávarútvegurinn þar engin undantekning. Áskoranir í umhverfi hafsins eru 

margvíslegar og má þar nefna að súrnun hafsins, losun á plasti í höfin og ofveiði stuðlar allt að 

hnignun hafsins. Mikilvægi hafsins er margvísislegt sem m.a. framleiðir meira súrefni en 

regnskógarnir og að í sjónum er eitt fjölbreyttasta lífríki á jörðinni sem fylgir að þar er mjög 

mikilvægur uppruni á fæðu. 

Sjálfbær þróun er þróun sem fullnægir þörfum samtíðarinnar án þess að skerða möguleika 

komandi kynslóða til að fullnægja sínum þörfum (Ólafur Páll Jónsson, 2001.). 

Mikið er hugað að því að koma í veg fyrir ofveiði og eyðingu á fiskistofna. Til þess ná þeim 

markmiðum, þarf að hafa skýr viðmið og reglur sem svo þarf að framfylgja. Án slíks ramma er 

hætt við að veiði verði of mikil ef ekki er farið eftir skýrum viðmiðum. Þörf er á því að hafa allt 

skriflegt svo hægt sé að fylgjast með öllum veiðum og þá hvernig stofninn er settur.  

Frá því að fiskurinn er veiddur og þar til hann er settur á disk neytenda þarf afurðin að fara 

í gegnum mörg skref. Skrefin að því geta verið mjög flókin en m.a. MSC-staðlar tryggja að afurðin 

sé rekjanleg og aðskilin frá óvottuðum afurðum. Marine Stewardship Council (MSC) er 

alþjóðlegur staðall sem skilgreinir hvað sjálfbærar fiskveiðar eru (Marine Stewardship Council, 

e.d.) 

Höfundur ritgerðar ætlar að skoða hvort umhverfisvottanir séu mikilvægar í sjávarútvegi og 

hvort eitthvað megi fara betur. Einnig ætlar höfundur að kynna sér hversu vel Íslendingar standa 

sig á þessu sviði. 

2 Umhverfisáskoranir í sjávarútvegi 
Í yfirlýsingu frá Sameinuðu þjóðunum á Rio ráðstefnunni árið 1992 kom fram að allar þjóðir 

ættu að vernda umhverfið eftir bestu getu og í gildi kom svokölluð varúðarnálgun, sem felur í 

sér að sé vafi þá eigi að túlka hann umhverfinu í vil (UN environment programme, 2016). 

Sustainable Development Gole, SDG eða sem nefnd eru á íslensku Heimsmarkmið 

Sameinuðuþjóðanna eru markmið aðildarríkja um sjálfbæra þróun. Markmiðin sem gilda á 

tímabilinu 2016-2030 eru 17 talsins með 169 undirmarkmið og taka bæði til inannlandsmála 

sem og alþjóðasamsstarfs á gildistímanum. Aðalsmerki heimsmarkmiðanna er að þau eru algild 

og því hafa aðildarríkin skulbundið sig til þess að vinna skipulega að innleiðingu markmiðanna 

bæði á innlendum og erlendum vettvangi út gildistíma þeirra. SDG-14 er kerfi sem snýr að að 

sjálfbærri þróun í vatni. SDG-13 snýr að aðgerðum sem berjast gegn loftlagsbreytingum og 

áhrifum þeirra. Vel rekin fyrirtæki í matvælaiðnaði, sjávarútvegi eða landbúnaði eiga í 

sameiningu að hlúa að sjálfbærri nýtingu auðlinda með því að varðveita fjölbreytni lífs og 

vistkerfi í vatni, með það markmið efst i huga að tryggja framtíð greinanna. Partur af því 

hlutverki er stöðug framþróun nýrrar tækni og skilvirkari notkun á auðlindunum til að lágmarka 

sóun á vistkerfið. Þá er hægt að nýta auðlindirnar á töluvert skilvirkari hátt og með því færir 

maður sig nær því að nýta fiskinn til fulls en með þessu er þá hægt að koma í veg fyrir að vinna 

auðlindirnar frekar (minnka óþarfa veiðar). Þetta gerir það að verkum að verðmæti umbreytast 

og næringarríkum vörum úr uppskerunni séu ekki sóað og þá frekar nýttar. Þeir þættir sem 

verða að vinna saman til að draga úr tapi á uppskeru eru öflug fiskveiðistjórnun, meira um 

skilvirkari samgöngur og meiri endurheimt úrgangs. Þetta þarf allt að vera í lagi til að takmarka 

umhverfisáhrif í sjávarútvegsgeiranum (Food and Agriculture Organization of the United 

Nations, 2020.). 

2.1 Ofveiði 
Framfarir og áskoranir í sjávarútvegi á heimsvísu 

Allt frá örófi alda voru fiskveiðar frjálsar en á síðustu öld óx sóknin. Stækkun báta, vélvæðing og 

fiskileitartæki leiddu til þess að ofveiði og hningnun fiskistofna varð víða vandamál. Það var árið 

1968 sem ríki í Norð-austur Atlantshafi voru búin að veiða upp alla Norsk-íslensku síldina sem 

var stærsti fiskistofninn í Norður Atlantshafi. Þetta leiddi ekki til mikillar umræðu um ofveiði, 

heldur hélt síldveiðiflottin til veiða í Norðursjónum og með þeim afleiðingum að sá síldarstofn 

hrundi líka árið 1976 (Regjeringa, e.d.). 

Það var ekki fyrr en árið 1992 þegar þorskstofninn hrundi við Nýfundnaland. Árið 1992 sem 

umræða um sjálfbærar fiskveiðar óx en þau tímamót mörkuðu upphafið að því að búnir voru til 

staðlar sem skilgreindu kröfur til sjálfbærra fiskveiða og fengu nafnið Marine Stewardship 

Council, MSC (Marine Stewardship Council, e.d.-d).  

Árið 1976 fengu Íslendingar viðurkennda 200 mílna efnahagslögsögu í kringum Ísland og 

það var meðal annars á þeim grunni sem Sameinuðu þjóðirnar settu fram Hafréttasáttmálann 

(UNCLOS) árið 1982, sem tryggir strandríkjum rétt á 200 mílna efnahagslögsögu (United Nations 

Convention on the law of the Sea, e.d.). 

Úthafið var áfram opið hafsvæði þar til árið 1995 en þá var settur á Úthafsveiðisáttmálinn 

(United Nations Fish Stock Agreement; UNFSA). Innan þessa sáttmála eru víða svæðisstjórnir 

(Regional Fisheries Management Organizations, RFMO) þar sem aðliggjandi ríki koma sér saman 

um stjórnunar reglur. Ísland er meðal annars aðili að NEAFC (North East Atlantic Fishery 

Commission) sem er fyrir Norð Austur Atlantshafið og NAFO (Northwest Atlantic Fishery 

Organization) fyrir Atlantshafið vestan við Hvarf á Grænlandi. Þrátt fyrir allar þessar bætur á 

lögunum er ofveiði ennþá víða vandamál (Sustainable development goals, e.d.). 

Árið 1974 eru innan við 10% af heimsveiðinni skilgreind af FAO sem ofveiði en þessi sama 

tala hefur verið að nálgast 30% á síðustu árum. Þannig hefur hlutfall ofveiði frekar vaxið þrátt 

fyrir bætt lagaumhverfi. 

Mynd 1: Veiðar frá 1974 fram til 2013 (World Bank Group, 2017.). 

Á mynd 1 er sýnt frá því hvernig veiðar hafa breyst frá árinu 1974 fram til 2013. Þar sést 

hvað ofveiði er að aukast og á sama tíma lækkandi hlutfall vanveiddra fisktegunda. Jákvætt er 

samt hvað fullveiddar tegundir eru enn í meira magni (World Bank Group, 2017). 

2.2 Loftlagsbreytingar og fisvkeiðistjórnun 
Okkar skilningur á áhrifum loftlagsbreytinga á fiskveiðar og vistkerfi hafsins fer stöðugt batnandi 

og hægt er að skipta þeim niður í ákveðna flokka eins og; súrnun, hækkun á yfirborði sjávar, 

hækkandi hitastigs sjávar og síðan breyting á hafstraumum. Þessir þættir eru allir ólíkir, það 

hefur vegna m.a. skorts á þekkingu reynst erfitt að skilgreina til fullnustu orsök og afleiðingar. 

Hvað varðar umfang þeirra eins og hvar munu þeir eiga sér stað, hvar finnast þeir helst og hvaða 

alvarleiki fylgir þeim. Sem dæmi má nefna súrnun hafsins, það er ekki eins auðvelt að skilja þann 

hluta eins og hina og þá einna helst þar sem það er erfitt að mæla súrnun í hafinu. Spurning er 

hvort súrnun hafsins sé það alvarlegasta og útbreiddasta af meginatriðum í gegnum öll 

kolefnisháð vistfræðileg ferli. Sama er með hækkun sjávarmáls en það er mismunandi eftir 

stöðum í heiminum, hækkunin fer eftir vistkerfi umhverfisins sem um er að ræða.  

Færa má rök fyrir því að breytt göngumynstur á makríl norðar og vestar í Atlanstshafi yfir 

sumarmánuðina sé vegna hlýnunar sjávar en áður fyrr hélt  makríllinn sig austar. Vegna þess þá 

hefur á síðasta áratugi magn makríls aukist verulega í íslenskri efnahagslögsögu. Hlutdeild 

makríls í lönduðum afla á Íslandi og í útflutningi hefur aukist verulega. Makríllinn er í ætisleit 

þegar hann er í norður Atlantshafi en leitar suður á bóginn í heitan sjóinn þegar hann hrygnir. 

Alþjóðahafrannsóknarráðið (ICES) reiknar út árlegt aflamark fyrir meðal annars makríl. Það 

byggir á niðurstöðum m.a. úr eggjatalningu (nýhrygnd egg á fyrsta stigi til að geta tekið mark á) 

ásamt árlegum uppsjávarleiðangri að sumri til, ásamt mælingum og aflaskýrslum. Þrátt fyrir að 

þjóðir sem veiða makríl eru sammála um að fylgja ráðgjöf ICES þá hefur verið viðvarandi 

ágreiningum um hvernig skipta eigi aflamarki á milli landa. Afleiðingin er sú að hvert ríki setur 

sitt aflamark og heildarafli fer fram yfir ráðgjöf ICES. Makríll hefur því verið ofveiddur um árabil 

(Hafrannsóknarstofnun, e.d.-b). 

Á sama tíma og hlýnun sjávar dró úr makrílnum nær Íslandi og þá hefur dreifing loðnu breyst 

einnig töluvert. Kynþroska loðna sem hryngdi fyrir sunnan og vestan Íslands hrygnir nú einnig 

við norðurland. Ókynþroska loðna sem hafði útbreiðslu norður af Íslandi á milli Grænlands og 

Jan Mayen hefur nú leitað meira vestar og aðallega á landgrunninu við Austur Grænland 

(Hafrannsóknarstofnun, e.d.-a). 

Mynd 2: Göngumynstur loðnu, fyrir árið 2000 (Hafrannsóknarstofnun, e.d.-a). 

Mynd 3: Göngumynstur loðnu, eftir árið 2000 (Hafrannsóknarstofnun, e.d.-a). 

Á myndunum hér að ofan (mynd 2 og 3) er græna þekjan fyrir fæðuslóð kynþroska loðnu, 

bláa þekjan er útbreiðsla ókynþroska loðnu, grænar og bláar örvar eru leiðir á og af fæðuslóð 

og síðast eru það rauðar örvar sem eru hrygningargöngur loðnunnar. Fæðuslóð kynþroska 

loðnu hefur breyst þar sem svæðið er þrengra nú en áður. Einnig hefur útbreiðsla 

ókynþroskaðrar loðnu breyst þar sem hún hefur alveg dregist að Grænlandi. Fæðuslóð 

loðnunnar er þrengri nú en áður fyrr en það tengist því að fæðuslóðin hefur þrengst og dregist 

nær Grænlandi. Þannig hefur minni útbreiðsla gefið af sér minni veiði af loðnu á síðasta áratug 

en á sama tíma hefur veiði á makríl verið mikil. Trúlega endurspeglar þetta breytt skilyrði í hafinu 

vegna m.a. loftlagsbreytinga (Hafrannsóknarstofnun, e.d.-a).  

Þekking okkar er orðin það góð að við skiljum að þessi umhverfisáhrif koma helst fram á 

tveimur grundavallar stigum; breytir annars vegar göngumynstri fiskistofnana og síðan þeim 

vistkerfum sem fiskarnir eru háðir. Loftlagsbreytingar breyta umhverfinu og nauðsyn er að 

bregðast við. Ný og afleidd áhrif geta bæst ofan á þau áhrif sem fyrir eru. Ofveiði og óstjórn 

eykur óvissustig og minnkar líkur á því að endurheimta ofveidda fiskistofna (World Bank, 2017.).  

2.3 Uppbygging sjávarútvegs á heimsvísu.  
Árið 2020 kom fram í skýrslu frá FAO, Matvæla- og landbúnaðarstofnunar sameinuðu þjóðanna 

að 90% fiskistofna í heiminum séu nýttir til fulls eða ofveiddir. Þá var talið að næstu tíu ár þar á 

eftir myndi aukningin á veiðum verða 17%. Vinsæl tegund eins og túnfiskur er ofveiddur og 

áætlað að um 40% veiðum séu með ósjálfbærum hætti. Í Miðjarahafi og Svartahafi eru veiðar 

60% af veiðum skilgreint sem ofveiði og líka í Norður Atlantshafi skilgreinir FAO að um 20% af 

veiðum séu ofveiði. Á sama tíma hefur neysla á fiski aldrei verið eins mikil en það er að mestu 

aukið framboð á eldisfiski sem tryggir aukið framboð. Það er talið að framboð af eldisfiski muni 

halda áfram að aukast á næstu árum (FAO, 2020). 

Viðmið fyrir sjálfbærum veiðum er að veiði sé sett ekki hærra en það Maximum Sustainable 

Yield (MSY). Þegar gengið er of harkalega á fiskistofnana hefur það ekki bara neikvæð líffræðileg 

áhrif á fiskistofninn vistkerfið heldur einnig á efnahagslegu þættina. Við ofveiði þarf að draga úr 

veiðum eða jafnvel leggja þær alveg af í lengri eða skemmri tíma með tilheyrandi 

fjárhagsaflegum afleiðingum fyrir hagkerfi landsins. Einnig er það þannig að veiði á 

sóknareiningu minnkar oft með minnkandi fiskistofni og þannig veiða fiskiskip minna á t.d. 

sólarhring og þannig verður útgerðin minna ábótasöm en jafnframt eykst útblástur koltvíoxíðs 

(CO2) á hvert tonn veidds fisks.  

Áætlað er að ef allir ofveiddir fiskistofnar nái sér aftur þá geti sjálfbær nýting skilað 16,5 

milljónum tonna árlegum viðbótarafla. Sjálfbær nýting mun skila sér í meira atvinuöryggi í 

sjávarútvegi og matvælaiðnaði sem einnig skilar í aukinni velferð í samfélaginu. Sameinuðu 

þjóðirnar gerðu með sér Fiskistofnasamning eða United Nation Fish stock agreements (UNFSA) 

sem var upphaflega samþykktur 1996 og fékk síðan viðbóta samþykkt árið 2001 sem felur í sér 

lagalegan grundvöll um stjórnun og ráðstafanir fyrir úthafsútgerðir (Food and Agriculture 

Organization of the United Nations, 2020). 

Sem dæmi um árangursríkar veiðar eru línuveiðar á þorski við Ísland. Áður fyrr þegar 

þorskstofninn var minni taldist það góður afli ef veiði var um 350g af fiski á einn krók. Árið 2014 

jókst það svo í 400-500g af fiski á hvern krók og tveimur árum seinna var það komið uppí 700-

800g á hvern krók sem hefur haldið sér og einstaka daga hefur veiðst allt að 1000g eða 1kg á 

hvern krók. Með þessum aukna afla á sóknareiningu eyðir bátur minna eldsneyti og með því 

dregið verulega úr kolefnislosun í hverjum túr eða á hvert kíló (kg) af veiddum fiski. Í dag veiða 

sjómenn innan ramma kvótakerfisins eftir pöntun frá neytenda/viðskiptaaðilum. Með nútíma  

tölvukerfi er hægt er að fylgjast með því hversu mikill fiskur er um borð í skipinu, gæði fisksins 

er líka sýndur og það er hægt að sjá þetta allt áður en skipið kemur til hafnar. Með þessum 

gögnum er hægt að koma ferskum flökum á sína sölustaði erlendis á eins skilvirkan hátt og er 

það oft innan sólarhrings frá löndunardegi. Fiskurinn er seldur með þeim upplýsingum að hægt 

sé að rekja veiðistað og tíma veiðanna, þar sem nákvæmur staður og dagur eru gefnir upp 

(Marine Stewardship Council, 2016-c). 

2.4 Mengun 
Hafið þekur um það bil 70% af yfirborði jarðar. Þar er að finna sjávarrusl en þá helst plast, sem 

er mikil ógn við heilbrigði sjávar og stranda, einnig við hagkerfið og samfélögin okkar. Mest allt 

rusl í sjónum kemur frá starfssemi mannsins á landi. Líklegast til að ná árangri þá þarf að bæta 

sig þar til þess að minnka rusl í sjónum. 

Ruslið í sjónum kemur frá starfsemi mannsins og þá oft unnum föstum efnum svo sem 

plasti, gleri, málmum sem endar í sjónum á einn eða annan hátt. Það er um 10 milljónir tonna 

af rusli sem endar í sjónum á hverju ári en til samanburðar er árleg fiskveiði í kringum 90 

milljónir tonna. Eitt algengasta ruslið í sjónum er plast og þá aðallega plastumbúðir t.d. 

plastflöskur og einnota pokar. En það má einnig finna ónýt veiðinet, reipi, dömubindi, túrtappa, 

eyrnapinna, smokka, sígarettustubba og einnota kveikjara svo eitthvað sé nefnt. Á sjötta áratugi 

síðustu aldar byrjaði fjöldaframleiðsla á plasti og jókst hún fremur hratt eða úr 1,5 milljónum 

tonna í um 280 millljónir tonna á ári sem hún er í dag. Einnota umbúðir eru um það bil 1/3 af 

núverandi framleiðslu og er þeim hent á innan við ári frá framleiðslu.  

Plast safnast upp í umhverfinu og m.a. í höfunum þar sem niðurbrot getur tekið hundruðir 

ára. Sólarljós, saltvatn og öldur geti brotið plastið niður í enn smærri einingar. Talið er að 

einnota bleyja og plastflaska geta verið í um 500 ár að brotna niður í öreindir. Svo eru aðrar 

vörur sem eyðast hraðar þar sem þær innihalda örplasteindir eins og tannkrem, snyrtivörur og 

hreinlætisvörur (Umhverfisstofnun Evrópu, 2016). 

Fyrirtæki geta fengið vottanir sem staðfesta ábyrga notkun á plasti. Fólk heldur oft að það 

sé að flokka og endurvinna plast en samt sem áður endar plastið í sjónum. Þörf er á því að læra 

hvernig það verður ekki að rusli og hvernig hægt sé að koma í veg fyrir það (Responsible plastic 

management, e.d.-a) 

Responsible Plastic Management eða RPM eru staðlasamtök sem vilja vernda jörðina fyrir 

plastmengun. RPM samtökin eru ekki rekin í hagnaðarskyni, heldur einungis af fólki og 

sérfræðingum sem brenna fyrir sjálfbærni á landi og á sjó. Samtökin hafa staðla sem skilgreina 

ábyrga notkun á plasti og hægt er að nota víða og sem dæmi má nefna bifreiða-, geim-, 

iðanaðar- og lækinsfræði geiranum. Samtökin vinna með stofnunum og fyrirtækjum sem vilja 

sýna gott fordæmi og forystu til að breyta og bæta vinnuferla og starfshætti til að draga úr 

plastmengun en það gerist með að fyrirtæki verði sér út um vottun samkvæmt staðli RPM 

(Responsible plastic management e.d.-b).  

Mörg mengandi efni sem eru í umhverfinu og berast þangað munu enda í sjónum, hvort 

sem um ræðir úr lofti, vatni eða jarðvegi. Þess vegna er mjög nauðsynlegt að ráðast á rótum 

vandans strax til þess að verja hafið gegn þeirri mengun sem á endanum endar í hafinu. Mengun 

getur borist til sjávar með tvenns konar hætti, annars vegar loftborin myndun og flyst þá með 

veðri og vindum til sjávar og hins vegar með frárennsli af landi. Loftborna mengun má svo skipta 

í mengun sem getur borist með ryki, með uppgufun og sem uppgufuð efni eða efnasambönd. 

Mengun með frárennsli má síðan skipta í almennar fráveitur, fráveitur frá atvinnustarfsemi og 

afrennsli af landi. Mengun í sjónum við Ísland er að hluta til vegna starfsemi í land og einnig 

vegna starfsemi frá öðrum löndum í kring þar sem Ísland er eyja og stendur ein. Hafsvæðið við 

Ísland er talið eitt það hreinasta í heiminum en betur má ef duga skal og það er ítrekað verið 

viðhalda og bæta vöktun, jafnframt því að athuga ástand sjávar og kanna uppruna mengunar í 

hafinu.  

Næringarefni og olíuefni sem finna má í sjónum við Ísland af mannlegum athöfnum má gera 

ráð fyrir að eigi uppruna hérlendis. Hins vegar eru það þungmálmar og þrávirk lífræn efni sem 

má rekja uppruna bæði hérlendis og erlendis frá. Allur styrkur geislavirkra efna sem finnst í 

hafinu við Ísland er aftur á móti allur erlendis frá (Siv Friðleifsdóttir, 2001).   

2.5 MSY 
MSY er stytting fyrir Maximum sustainable yield sem þýðir hámarkslangtímaafli og er fræðilegt 

hugtak sem notað er í sjávarútvegi. Skilgreining á MSY er hámarksafli í fjölda eða massa sem 

hægt væri að fjarlægja úr stofni í óákveðinn tíma og á sama tíma endurnýjast stofninn. MSY er 

fiskveiðistjórnunarmark ásamt því að vera takmörkun á veiðidauða og eyðingu lífmassa. Þau 

hugtök sem ákvarða MSY fyrir fiskveiðar eru svipuð og hugtök í stjórnun dýralífs og skóga (M.N. 

Maunder, 2008).  

2.6 HCR- Að móta árangursríka fiskveiðistjórnun.  
Harvest Control Rule (HCR) eða aflaregla á íslensku er stjórntæki þar sem stjórnvöld og 

hagsmunaaðilar verða oftast sammála um reglur hvernig aflamark (heildarkvóti) í ákveðinni 

tegund er ákvarðaður til fleiri ára. Nýjustu rannsóknir og vísindalegar nálganir eru notaðar til að 

móta árangursríkar aðferðir. Markmið aflareglu (HCR) er að nýting úr fiskistofni fylgi MSY eða 

meiri varúð. Með þáttöku sem flestra næst bestur árangur og sátt um slíkt fyrirkomulag við 

vernd og veiðar fiskistofna. Aflaregla (HCR) er einn lykilþáttur í Harvest strategy eða 

aflanýtingarstefnu, en að auki er þar fjallað m.a. um árlegar rannsóknir og viðmiðunargildi fyrir 

viðkomandi fiskistofn. Í aflanýtingarstefnu er skoðuð m.a. reynslurannsóknir og 

stofnstærðarmat. Gögnin koma frá einum eða fleirum mælingum sem segja til um gæði 

matsins. Niðurstaða stofnstærðarmats segir til um þann afla sem leyfilegt er að veiða þ.e.a.s. 

afli á viðkomandi stofni. Stofnstærðarmat er því nauðsynlegt fyrir vel skilgreinda aflareglu (The 

Pew charitable trusts, 2016). 

3 Umhverfisvottun 
Umhverfisvottanir eru vottanir á fyrirtæki eða á starfsemi eins og fiskveiðar, þar sem mörg 

fyrirtæki geta verið þáttakendur. Fyrirtæki setja sér markmið tengd umhverfismálum og fylgja 

síðan ferlum til þess að ná þeim markmiðum.  

Umhverfismerkin eins og Svanurinn og Evrópublómið og eiga alltaf við um tiltekna vöru. 

Vottun staðfestir ákveðinn eiginleika vörunnar eða þjónustunnar sem verið er að selja. EMAS 

og ISO 14001 umhverfisstjórnunarkerfin eru tvö dæmi um umhverfisvottanir. Þrátt fyrir það að 

fyrirtæki séu með umhverfisstjórnunarkerfi eins og EMAS og ISO þá þýðir það ekki að vörurnar 

sem fyrirtækin selja séu umhverfismerktar. Gott dæmi um það eru olíufélög á heimsvísu sem 

geta verið með vottað ISO 14001 umhverfisstjórnunarkerfi en það segir ekkert til um það hvort 

bensínið sé umhverfisvæn eða þá umhverfisvottuð vara (Umhverfisstefna, e.d.). 

3.1 Umhverfismerki 
Umhverfismerki eru mörg og getur því krafist kunnáttu að skilja þau og þekkja þau í sundur. 

Þegar neytandi kaupir umhverfis merkta vöru þá er hann að treysta á það að vara merkt 

Svaninum , Evrópublóminu eða samskonar merkjum uppfylli þær kröfur sem eru á bakvið 

vottunina. Verslun með slíka vöru sé þannig góð fyrir umhverfi, samfélag og jafnvel heilsuna. 

Áreiðanlega umhverfismerki eru oftast með þekktan traustan staðal á bakvið merkið, kerfið er 

valfrjálst. Úttekt á vottun fyrirtækja er sinnt af faggiltum óháðum þriðja aðila, svonefndum 

vottunarstofum. Þær eru óháðar staðalsamtökunum sem hafa búið til staðalinn og er þróaður 

af sérfræðingum. Viðmið staðlana eru síðan endurskoðuð með nokkurra ára millibili til þess að 

tryggja að staðallinn sé ávallt í samræmi við bestu tækni og þekkingu (ISO staðallinn 14026). 

Nokkur helstu  dæmi um unhverfismerki eru: Svanurinn, Evrópublómið, Blái engillinn, Bra 

Miljöval og Green Seal (Umhverfisstofnun, e.d.). 

3.2 ISEAL 
ISEAL eru alþjóðleg aðildarsamtök Umhverfis og félagsstaðla. ISEAL skilgreinir kröfur til slíkra 

staðla bæði við staðlagerðina, en jafnfram að kerfin  skili raunverulegum, varanlegum og 

jafnframt jákvæðum breytingum fyrir umhverfi og samfélag. Megin markmið samtakanna er að 

staðlar stuðli að sjálfbærri þróun þar sem eftirspurn á markaði eftir umhverfsimerktri vöru muni 

leggja gott eitt til sjálfbærni (ISEAL, e.d.) 

Aðildarfélög ISEAL eru því ýmsir félags- og sjálfbærnistaðla sem vinna í samræmi við ISEAL 

Code Compliance. Ýmsir af þekktustu umhverfis og félagsstöðlum heims eru aðilar að ISEAL eins 

og; 

- Fairtrade, staðall sem vottar sjálfbæra verslun þar sem hrávara á uppruna í 
þriðjaheimum.  Þetta merki er algengt á t.d. kaffi, te og sykurvörum 

- ASC, Aquacultur Stewardship Council, sem er staðall sem skilgreinir ábyrgt fiskeldi, en 
fyrirtæki á Íslandi hafa fengið þessa vottun 

- MSC, Marine Stewardship Council er vottun um sjálfbærar fiskveiðar 
- FSC, Forestry Stewardship Council, sem staðfestir uppruna í sjálfbærum skógarnytjum 

en þetta merki má sjá víða á pappírs og trévör en mjókurfernur bera einnig þetta merki 
- Rainforest alliance er með svipuð gildi og Fairtrade.   

Fjöldi annarra vottunarkerfa eru líka aðilar að ISEAL, en sum eru framandi á Íslandi. Til að 

tryggja óháð mat, þá eru það faggiltir aðilar sem taka út og tryggja fagleg og óháð vinnubrögð. 

Reglulegar árlegar úttektir hjálpa til við að viðhalda þessum vinnubrögðum í takt við staðlana 

sem stundum ganga lengra en lög og reglur viðkomandi lands kveður á um. Þannig geta staðlar 

stutt enn betur við starfsemi í löndum sem lagaumhverfi er ábótavant. Stundum eru 

sjálfbærnisstaðlarnir útfærðir af fyrirtækjunum sjálfum og eru þá notuð sem viðmið við 

hráefnisöflun.  

Rannsóknir hafa einnig sýnt að árangur sama kerfis getur verið mismunandi eftir svæðum 

eða stöðlum. Stærstu áhrifa þættirnir um hversu vel hefur tekist að sækja vottanir eru skilvirk 

innlend löggjöf, stjórnendur fyrirtækja og/eða leiðtogar svæðanna. Það skiptir sköpum að það 

sé í hag fyrirækja að sækja sér þær vottanir sem þarf til að stuðla að sjálfbærni. Hér er því 

markaðseftirspurn og viðhorf í samfélagi hvetjandi þáttur þar sem staðlar geta vetið viðmið í 

viðskiptum (Kristin Komives, 2021). 

3.3 ISO 14001 
Handbók ISO 14001 var gefin út í nóvember 1997, síðan þá hafa verið gerðar róttækar 

breytingar á innihaldi hennar. ISO stofnaði nýja tækninefnd sem átti að þróa alþjóðlega staðla í 

umhverfisstjórnun. Til þess að hún myndi nýtast fyrir framleiðslu- og þjónustuiðnað var gætt að 

því að hún myndi henta bæði stærri og smærri fyrirtækjum. Staðlarnir krefjast almennrar 

nálgunar til þess að hægt sé að forðast viðskiptabönn og mismunandi lagakröfur og 

framkvæmdir þeirra um heim allan.  

Allir ISO staðlar eru síðan endurskoðaðir á þrem til fimm árum. ISO 14001 var endurskoðað 

á viðeigandi tíma en á óformlegan hátt, en alþjóðleg notkun var ekki næginleg til þess að 

réttlæta meiriháttar endurskoðun á ISO 14001. Staðallinn ISO 14401 á að ná eða halda 

markaðshlutdeild í gegnum græn fyrirtæki, laða að meiri siðferðislega fjárfestingu, draga úr 

áhættu vegna trygginga, draga úr saksóknaráhættu og draga úr kostnaði (Ken Whitelaw, 2004). 

ISO 14001 er vel dreift um allan heim og eru um 90.000 vottuð fyrirtæki, en hann getur nýst 

flestum fyrirtækjum og stofnunum. ISO 14001 og ISO 9001 byggja á sama grunni 

gæðastjórnunarstaðla. ISO 14001 er sífelt að endurtbæta sig út frá umhverfisstarfinu. Svona 

stöðlum fylgja þó alltaf einhverjir veikleikar eins og það að ekki eru gerðar kröfur um 

frammistöðu í einstaka umhverfisþáttum og að ekki má nota vörumerki í markaðssetningu. 

Einnig er það talið fremur þungt fyrir minni fyrirtæki (Stefán Gíslason, 2005). 

3.4 EMAS 
EMAS er umhverfisstjórnunar- og endurskoðunaráætlun ESB (EU Eco-Management and Audit 

Scheme). EMAS er áætlun sem er þróuð og stjórnað af framkvæmdastjórn ESB fyrir öll fyrirtæki 

og stofnanir til að meta, tilkynna og bæta árangur sinn í umhverfismálum. EMAS er opið fyrir 

alla sem vilja bæta árangur sinn í umhverfismálum, þ.e.a.s. yfir allar tegundir atvinnu- og 

þjónustugreina um allan heim (Europian Commission, e.d.). 

EMAS er mjög útbreitt í Evrópu og eru rúmlega 3000 fyrirtæki skráð. Áætlun EMAS byggir 

á sama grunni og ISO 14001 og nýtist flestum fyrirtækjum og stofnunum. EMAS merkið er nýtt 

við markaðssetningu á fyrirtækium en ekki fyrir vöru. Einnig tryggir það umbætur í 

umhverfisstarfinu. Það sem er ábótavant er að EMAS gerir ekki kröfur um frammistöðu í öllum 

umhverfisþáttum, þekkingin á merkinu er ekki þekkt mikið utan Evrópu. Minni fyrirtæki segja 

kerfið einum of þungt fyrir þau (Stefán Gíslason, 2005). 

3.5 Svanurinn 
Norræna Svansmerkið á að auðvelda neytendum og kaupendum 

að velja þær vörur sem eru umhverfisvænastar og þjónustuna í 

kjölfarið. Svanurinn vinnur að því að draga úr umhverfisáhrifum frá 

framleiðslunni og neyslu vöru (Nordic Ecolabel, e.d.). 

3.6 Evrópublómið 
 

Evrópublómið stofnaði 

framkvæmdarstjórn Evrópusambandsins árið 1992 og er það 

notað um alla Evrópu. Á Íslandi hefur Umhverfisstofnun umsjón 

með Blóminu. Svo að allar kröfur séu uppfylltar á Blóminu þá eru 

umhverfisáhrifin metin, það er til að mynda hvernig 

orkunotkunin er við framleiðslu eða umhverfisálag við notkun og 

einnig íblöndun kemískra efna (Evrópublómið, e.d.). 

 

Mynd 4: Svansmerkið (Byko, 
e.d.). 

Mynd 5: Evrópublómið 
(Byko, e.d.). 

4 Marine Steward Council-MSC 
Umhverfissamtökin WWF (World Wide Fund for Nature) og matvælarisinn Unilever áttu 

hugmyndina af stofnun MSC. Ástæðan fyrir því er einföld, ofveiði var og er alþjóðlegt vandamál 

(Samtök fyrirtækja í sjávarútvegi, 2015).  

Marine Stewardship Council (MSC) eru alþjóðlegur staðall sem skilgreinir hvað sjálfbærar 

fiskveiðar eru. MSC vilja tryggja að næstu kynslóðir muni geta notið sjávarafurða á sama hátt 

og fyrri kynslóðir. Þannig verði höfin iðandi af lífi og sjávarfangi. Til þess að stuðla að heilbrigði 

hafanna er notað umhverfismerki, fiskveiði og rekjanleika vottun. Með því að auðkenna vörur 

úr vottuðum sjálfbærum fisvkeiðum er hugsjónin að eftirspurn markaðar hvetji aðra til að gera 

nauðsynlegar úrbætur til að þær veiðar verði einnig sjálfbærar og öðlist líka vottun. MSC ásamt 

fleiri öðrum samtökum vinna stöðugt að því að hvetja til sjálfbærra veiða í sjávarútvegi (Marine 

Stewardship Council, e.d.-i). 

Fiskveiðar sem fá vottun samkvæmt fiskveiðistaðli MSC þurfa að uppfylla kröfur sem eru 

settar í staðlinum. Um 94% af veiðum sem vottast í fyrsta sinn þurfa jafnframt á 5 ára 

vottunartíma að gera eina eða fleiri úrbætur. Í þessu kerfi eru í dag staðfestar um 2000 úrbætur 

á heimsvísu í MSC vottuðum veiðum. Vottunin er framkvæmd af faggiltri óháðri vottunarstofu 

sem metur starfsemina í samræmi við staðalinn. MSC endurskoðar staðalinn á 5 ára fresti en 

slíkt er í samræmi við alþjóðlegar kröfur um slíka staðlagerð eins og sett er bæði hjá ISEAL og 

FAO (Marine Stewardship Council, e.d.-g). 

Hugmyndafræði MSC er að virkja neytendann og að með aukinni eftirspurn eftir MSC 

merktum sjávarafurðum þá verði á endanum öll heimshöfin orðið nýtt með sjálfbærum hætti 

(Samtök fyrirtækja í sjávarútvegi, 2015).  

Mynd 6: Munur á vöru sem er vottuð og vöru sem er ekki vottuð (Gísli Gíslason, e.d.). 

Á myndinni hér að ofan (mynd 6) er munur á vöru sem inniheldur vottun frá MSC (hægra 

megin) og hins vegar vöru sem inniheldur enga vottun (vinstra megin, engin miði) (Gísli 

Gíslason, e.d.).  

4.1 Vottun MSC 
MSC er eina alþjóðlega vottunarsamtökin fyrir villtar veiðar sem uppfylla allar alþjóðlegar kröfur 

sem eru bæði settar af FAO og ISEAL. Þegar fyrirtæki eða hagsmunasamtök eru þáttakendur í 

þessu kerfi þá sýna þau í verki stuðning við hugsjón samtakanna. MSC er með starfsemi í öllum 

byggðum heimsálfum og þar starfa í dag tæplega 300 manns. MSC fiskveiðivottun skilgreinir að 

fiskveiðar uppfylli skilgreindar aljþjóðlegar kröfur varðandi sjálfbærar veiðar. Fyrirtæki sem vill 

merkja sjávarafurð með bláa MSC merkinu getur gert það með að gera vörumerkjasamning við 

MSC, en vörumerkið er skrásett vörumerki. Það sýnir viðskiptavinum að varan eigi uppruna úr 

sjálfbærum fiskveiðum með fulla rekjanleika vottun í allri birgjakeðjunni (Marine Stewardship 

Council, e.d.-g). 

Mynd 7: hér má sjá merki MSC (Marine Stewardship Council, e.d.).  

Á mynd 7 eru tvær mismunandi tegundir MSC merkja, vinstra megin er MSC merki 

samtakanna en hægra megin er MSC umhverfismerki á ensku.  

4.2 Útflutningur og MSC merktar vörur 
Á myndinni hér að neðan (mynd 8) má sjá samantekt úr excel skjali yfir heildarfjölda merktra 

vara sem bera MSC umhverfismerkið. Eftirspurnin hefur stöðugt aukist og endurspeglar fjölda 

merktra vörumerkja það. Í dag seljast MSC merktar neytendavörur í yfir 100 löndum.  

 

Mynd 8: Fjöldi MSC merktra vara fyrir hvert land 2020 og 2021 (Marine Stewardship Council, e.d.). 

Mynd 9: Útflutningur frá Íslandi í magni (tonn) 2019 (Hagstofa Íslands, e.d.). 

Ef við berum saman útflutning frá Íslandi við þau lönd sem hafa flestar MSC merktar vörur  

þá eru þeir mikilvægustu útflutningsmarkaðir fyrir íslenskan sjávarútveg. Útfluttar vörur frá 

Íslandi fara þannig í ríku mæli á markaði þar sem kaupendur gera skýra kröfu um MSC vottun.  

Ísland hefur mætt þessari þróun með því að fá MSC vottun á flest alla mikilvægustu nytjastofna 

landsins. 

Á myndinni hér að neðan (mynd 10) má sjá heildarfjölda vottaða fiskveiða í MSC til ársins 

2019. Dökkbláa línan er fyrir vottaðar veiðar og er greinilega mikil aukning á vottuðum 

fiskveiðum eða 442 en einnig eru 55 veiðar sem eru í aðalmati að vinna að því að fá vottun. 

Þessi stöðugi vöxtur er jákvæður fyrir þróun á sjálbærni. Vöxtur á vottuðum fiskveiðum 

endurspeglast einnig á markaðnum yfir fjölda merktra vara sem sjá má á mynd 13. 

Mynd 10: Heildarfjöldi fiskveiða í MSC (Hagstofa Íslands, e.d.). 

 

Mynd 11: Kort þar sem veiðar MSC eru í heiminum (Marine Stewardship Council, 2021.). 

Kortið hér að ofan (mynd 11) sýnir hvar vottaðar MSC veiðar eru í heiminum. Eins og sjá má 

eru MSC vottaðr fiskveiðar á finna í öllum heimshöfum, en flestar eru þó í Norður Atlantshafi 

og Norður Nyrrahafi.  

4.3 Hvað eru fiskveiðar? 
MSC skilgreinir fiskveiðar mismunandi, eru þær skilgreindar í Unit of assessment (UoA) sem er 

fiskistofninn, veiðarfæri og fiskveiðistjórnun. Í hverju landi sem hafa MSC vottanir eru samtök 

sem kaupa og halda utan um slíkar vottanir en og fyrr segir þá er vottunin sjálf gerð af faggiltri 

vottunarstofu (Marine Stewardship Council, e.d.-b). 

4.4 Dæmi um nokkrar tegundir fiskveiða: 

 
Mynd 12: fiskveiði tegund 1 (Fisheries, e.d.-b). 

Á mynd 12 sjáum við hvernig tveir eða fleiri sjálfstæðar fiskveiðar eru að veiða á sama svæði og 

sækja í sömu fiskistofna og er það talið sem ein veiði. 

 

Mynd 13: fiskveiði tegund 2 (Fisheries, e.d.-b). 

Á mynd 13 er aðeins hluti af veiðunum metinn og það gæti bæði verið skip og veiðarfæri 

innan stærri veiða. Þetta er hluti sem verður að fiskveiðum samkvæmt skilgreiningum MSC.  

Mynd 14: fiskveiði tegund 3 (Fisheries, e.d.-b). 

Á mynd 14 hér að ofan er floti með mismunandi veiðarfæri að veiða fleiri tegundir en er þó 

stjórnað af sama stjórnvaldi og vill hann að þær séu metnar sem ein heild (Fisheries, e.d). 

4.5 Grunngildi (Prinsippin) þrjú 

 

Mynd 15: MSC hafa þrjú megin prinsipp (Marine Stewardship Council, e.d.-g).   

Á myndinni hér fyrir ofan (mynd 15) sést skýrt hvernig þessi þrjú megin grunngildi hjá MSC 

virka.  

1. Sjálfbærni veiðanna og fiskistofnanna: Veiðar séu þannig að þær tryggi viðgang 
fiskistofnsins til framtíðar.  

2. Lágmarka umhverfisáhrif veiðanna: Tryggja þarf aðrar tegundir og búsvæði innan 
vistkerfisins haldist heilbrigð og ef með þarf geti náð endurheimst.  

3. Skilvirkt stjórnunarkerfi: MSC vottaðar veiðar verða að fara eftir viðeigandi lögum sem 
skulu styðja við markmið grunngilda 1 og 2 (Marine Stewardship Council, e.d.-g). 

4.6 Icelandic sustainable fisheries-ISF 
Icelandic sustainable fisheries (ISF) hefur þann tilgang að fá MSC vottanir í fiskstofna sem eru 

nýttir af íslenskum sjávarútvegi. Það er þriðji aðili sem eru faggildar og sjálftstæðar 

vottunarstofur sem meta það og taka út hvort fiskveiðarnar standist MSC staðalinn. ISF er 

eigandi þeirra fiskveiðiskírteina sem hafa verið vottuð fyrir félagið skv. MSC staðlinum. ISF hefur 

í dag 19 fiskistofna sem hafa fengið MSC vottun (þorskur, ýsa, gullkarfi, ufsi, langa, grálúða, síld, 

loðna, steinbítur, markíll, blálanga, keila, kolmuni, skarkoli, þykkvalúra, skötuselur og rækja). 

Þau fyrirtæki sem eiga hlut í ISF hafa aðgang að fiskveiðiskírteinum félagsins og aðeins vara sem 

hefur verið seld í gegnum ISF aðildarfélag getur verið flutt út sem MSC vottaður fiskur. Í gegnum 

ISF hafa 19 fiskistofnar við Ísland fengið MSC vottun og þar af hefur ISF verið fyrstir í heimi með 

9 tegundir. Fyrirtæki sem eru í veiðum, í framleiðslu eða sölu á sjávarafurðum á Íslandi eiga ISF. 

Jákvætt er hvað íslenskar fiskveiðar eru framarlega á alþjóðavísu í sjálfbærri nýtingu fiskistofna 

og umgengni við lífríki hafsins. Slíkt má glögglega sjá er skoðað er umfang MSC vottana hér á 

landi og eins hversu vel þeir skora í MSC vottun samanborið við mörg önnur lönd (Icelandic 

sustainable fisheries, e.d.).

5 Markaðskrafa til sjálfbærnisvottana fyrir 
íslenskan sjávarútveg 

Notkun náttúruauðlinda og meginregla sjálfbærra matvæla er vel skilgreint í SDG (Sustainable 

Development Gole) kerfinu. Mikilvægust eru SDG 12 sem tryggir sjálfbæra neyslu og framleiðslu 

mynstur og SDG 13 sem stuðlar að aðgerðum sem berjast gegn loftlagsbreytingum og áhrifum 

þeirra. Afurðir sjávarútvegs og fiskeldis eru með minni losun gróðurhúsalofttegunda heldur en 

samskonar matvæli í t.d. öðrum landbúnað. 

Vel rekin sjávarútvegs- og fiskeldisfyrirtæki sem framkvæma sjálfbæra nýtingu auðlinda og 

ábyrga framleiðslu varðveita fjölbreytni lífs og vistkerfis í vatni og framtíð rekstrarins og þar með 

atvinnu sem því fylgir. Hlutverk nýrrar tækni getur verið að lágmarka matartap og sóun á 

vistkerfi sjávar og skilvirkari notkun auðlinda. Fullnýting fisksins og mun þar með draga úr 

þörfinni á að sækja meira úr auðlindinni. Þetta gerir það að verkum að affall, umbreytist í 

verðmæti og næringarríkum aukaafurðum í framleiðslunni er nýtt en ekki sóað. 

Þeir þættir sem verða að taka þátt til að draga úr tapi á nytingu auðlinda er öflug 

fiskveiðistjórnun, skilvirkar samgöngur og betri nýting úrgangs, þ.e. aukaafurða. Þetta þarf allt 

að haldast í hendum til að lágmarka umhverfisáhrif (Food and Agriculture Organization of the 

United Nations, 2020).  

6 Græn hlutabréf 
Græn lán eru vistvæn og umhverfisvottuð lán. Þá eru fasteignir sem byggðar eru á grundvelli 

hringrásarhönnunar og er markmiðið að lágmarka öll neikvæð áhrif á sjálft umhverfið en á sama 

tíma að auka gæðin. Til þess að þetta sé möguleiki þá er notast við endurnýtanleg efni í 

byggingar og minnka þau efni sem skaðleg eru fyrir umhverfið. Markmiðin eru að aukning 

verður á endurnýtanlegri orku, einnig að viðhalda og styðja við vistkerfi eins og sjálfbæra 

nýtingu vatns- og fráveitu. Að lokum eru gerðar mjög ítarlegar kröfur á loftgæðum og hljóðvist 

svo eitthvað sé nefnt. Til þess að geta fengið græn húsnæðislán hjá t.d. Íslandsbanka þá þarf 

eignin að vera svansvottuð eða BREEAM-Very Good (vistvottuð). Íslandsbanki veitir betri kjör á 

grænum lánum en hefðbundnum. En með því að taka græn lán þá geta fyrirtæki sýnt fram á að 

þau fái hagstæðari kjör og ert að hugsa um sjálfbæra þróun (Græn húsnæðislán, e.d.). 

ICMA eru með mengi af frjálsum leiðbeiningum um græn hlutabréf. Þeir mæla gegnsæi, 

upplýsingagjöf og stuðla að heilindum í þróun græna hlutabréfamarkaðarins, með því að skýra 

út nálgunina fyrir að gefa út græn hlutabréf. Þetta er allt haft í takt við meginreglur skuldabréfa 

ICMA Green. SMN (SpareBank) gerir kröfu á að ráðstafa skuli hreinum ágóða af grænum 

hlutabréfum í hæft grænt lánasafn nýrra og núverandi lána til þeirra flokka sem notast við það 

núþegar. Hægt er að fjármagna lánin að hluta eða í heild sinni á núverandi eða framtíðar 

sjálfbærum lánum (Green Bond Framework, 2019.). 

6.1 Blá hlutabréf 
Blá hlutabréf geta fyrirtæki fengið ef þau hyggjast leggja framlag sitt til SDG. Þær greinar sem 

tengjast sjónum bæði á sjó og landi geta haft mikil jákvæð áhrif á SDG. Til þess að byggja upp 

góðan markað fyrir SDG fjárfestingar leitast fjárfestar í blá hlutabréf. Bæði fyrirtæki og 

einkaaðilar geta fjárfest með bláum hlutabréfum og fjárfesta þá í fjölbreyttu úrvali á einka- og 

opinberum haftengdum vettvangi í stuðningi við SDG. Rammi um blá hlutabréf er gagnlegur 

þegar blá lán eru tekin. Samningur fyrir lán geta verið með sömu KPI og gefin eru út vegna 

verkefna, afraksturs og almennra hlutabréfa.  

Með bláum hlutabréfum eru gerðar kröfur til þess að skila fjármögnun til þess að sem mest 

nái yfir eða sleppi til umhverfismála, félagslegra og einnig efnahagslegra mála. Málin þurfa að 

tengjast sjávarútvegsgeiranum og verða að varða SDG, ekki bara að tengjast betra loftslagi. Það 

gerir bláu hlutabréfin frábrugðin þeim grænu. Varðandi grænu hlutabréfin þá er tekið fram að 

þau verði að tengjast til loftslags- og umhverfisstefna en með bláu hlutabréfin þá geta þau 

tengst öllum SDG kerfunum og það gerir það að verkum að fjölbreytnin endurspeglast í þeim 

þáttum sem skipta máli í sjávarútvegi. Dæmi um það eru umhverfisleg, félagsleg og efnahagsleg 

atriði og má þar nefna plastúrgang, vinnuréttindi eða lyf til að nota í fiskeldi. Hægt er að segja 

að lægri kröfur eru gerðar til þess að fá blá hlutabréf en þau grænu þar sem raminn fyrir bláu 

er töluvert víðari en fyrir þau grænu (Sustainable Ocean Business, 2020). 

6.2 Sjálfbær lánakjör 
Íslandsbanki er meðal stærstu banka á Íslandi og með um 145 ára sögu. Bankinn hefur í heildina 

25-40% markaðshlutdeild í öllum viðskiptum innanlands. Nú hefur Íslandsbanki þróað sjálfbæra 

fjármögnunarramma og hyggst gefa út mörg sjálfbærnis skuldabréf. Ágóðann af þeim nota þeir 

svo í endurfjármögnun eða fjármögnun núverandi og framtíðar sjálfbærra lána, eigið fé, 

verkefni, fjárfestingar og útgjöld og þá aðallega sem staðsett eru á Íslandi og þau sem styðja 

virkjun fjármagns sem notað eru til stuðnings við sjálfbærni. Til að sjávarútvegsfyrirtæki uppfylli 

skilyrði fyrir slíkri fjármögnun þá þurfa um 90% af tekjum fyrirtækja að koma úr MSC vottuðum 

veiðum eða ASC, Global GAP eða GAA ef um fiskeldi er að ræða. 

Sustainalytics fór yfir ferlið fyrir Íslandsbanka og skoðaði sjálfbæra fjármögnunarrammann 

í október 2020. Þeir veittu álit á öðrum flokki um umhverfis- og félaglegar heimildir þessa 

ramma og hvernig hann kæmi til með að aðlagast grænum lánum og þeim reglum sem fylgja 

þeim. Íslandsbanki hefur því sett á markað græn lán fyrir fyrirtæki til að efla sjálfbæra þróun 

sem á ekki að koma niður á fólki og samfélaginu. Sjálbærnis kröfur eru ekki bara komnar frá 

yfirvöldum heldur kemur almennt úr samfélaginu (Second-Party Opinion, 2020.). 

Græn lán eru vistvæn og umhverfisvottuð lán. Þá eru fasteignir sem byggðar eru á 

grundvelli hringrásarhönnunar og er markmiðið að lágmarka öll neikvæð áhrif á sjálft umhverfið 

en á sama tíma að auka gæðin. Til þess að þetta sé möguleiki þá er notast við endurnýtanleg 

efni í byggingar og minnka þau efni sem skaðleg eru fyrir umhverfið. Markmiðin eru að aukning 

verður á endurnýtanlegri orku, einnig að viðhalda og styðja við vistkerfi eins og sjálfbæra 

nýtingu vatns- og fráveitu. Að lokum eru gerðar mjög ítarlegar kröfur á loftgæðum og hljóðvist 

svo eitthvað sé nefnt. Til þess að geta fengið græn húsnæðislán hjá t.d. Íslandsbanka þá þarf 

eignin að vera svansvottuð eða BREEAM-Very Good (vistvottuð). Íslandsbanki veitir betri kjör á 

grænum lánum en hefðbundnum. En með því að taka græn lán þá geta fyrirtæki sýnt fram á að 

þau fái hagstæðari kjör og ert að hugsa um sjálfbæra þróun (Íslandsbanki, e.d.). 

ICMA eru með mengi af frjálsum leiðbeiningum um græn hlutabréf. Þeir mæla gegnsæi, 

upplýsingagjöf og stuðla að heilindum í þróun græna hlutabréfamarkaðarins, með því að skýra 

út nálgunina fyrir að gefa út græn hlutabréf. Þetta er allt haft í takt við meginreglur skuldabréfa 

ICMA Green. SMN (SpareBank) gerir kröfu á að ráðstafa skuli hreinum ágóða af grænum 

hlutabréfum í hæft grænt lánasafn nýrra og núverandi lána til þeirra flokka sem notast við það 

núþegar. Hægt er að fjármagna lánin að hluta eða í heild sinni á núverandi eða framtíðar 

sjálfbærum lánum (Spare Bank, 2019.). 

7 Íslenskur sjávarútvegur og 
sjálfbærnisvottanir  

Íslenskur sjávarútvegur því leiðandi í notkun á alþjóðlegu fiskveiðivottuninni MSC, sem er ætluð 

til þess að sporna gegn ofveiði fiskistofna. Þess má geta að hin þekkta breska 

matvöruverslunarkeðjan Sainsbury‘s ákvað fyrir tæplega áratug síðan að bjóða bara uppá 

þorskrétti sem höfðu hlotið MSC-vottun og aðrir vestrænir stórmarkaðir hafa farið svipaðar 

leiðir. Á síðustu öld urðu miklar framfarir í fiskveiðum að það leiddi til talsverðar ofveiði á 

fiskistofnum. Þegar þorskstofninn var ofveiddur við Nýfundnaland og hreinlega hrundi undir lok 

síðustu aldar varð til ákveðið ákall um umbætur. Veiðar á þorski við Nýfundnaland voru um 

tvöfallt stærri en eru í dag hér við Ísland. Afleiðingar þess að þorskurinn var ofveiddur hafði 

margvísleg áhrif á þorsksmarkaðinn í heild sinni. Þetta ákall varð til þess að fleiri þjóðir fóru að 

huga að sjálfbærri þróun því þau sáu að ósjálfbær nýting auðlindar væri ekki gott til lengdar. 

MSC reynir að vekja upp áhuga hjá kaupendum og neytendum um að sjáfbærar fiskveiðar séu 

mikilvægar og vilja styrkja eftirspurn eftir vottuðum sjávarafurðum. Stundum er vottun 

forsenda aðgangs að ákveðnum viðskiptasamböndum. Hugmyndin eða hugsjón MSC er þá að 

allar veiðar í heiminum verði á endanum sjálfbærar. Á Íslandi eru samtökin ISF leiðandi í því 

starfi en það eru yfir 60 fyrirtæki aðilar að samtökunum og er því félagið í dag sameiginlegur 

vettvangur þeirra íslensku fyrirtækja sem kjósa að fá MSC-fiskveiðivottun (Íslendingar leiðandi 

í sjálfbærum veiðum, 2015). Á Íslandi eru samtals um 200 fyrirtæki með rekjanleikavottun. Það 

má því álykta almennt notkun á MSC er í sjávarútvegi á Íslandi (Marine Steward Council, e.d.-

a). 

Eftirspurn kaupenda á vottaðar sjálfbærar og ábyrgar veiðar með MSC merkingu hafa aukist 

og er stefnan sett þangað til að fólk muni bara vilja kaupa fisk sem hefur fengið slíka eða 

sambærilega vottun. Þess má geta að MSC vottaðar vörur hafa stundum verið að seljast dýrari 

en aðrar samskonar vörur sem ekki eru með slíka vottun (Cathy A Roheim, Frank Asche, 2011.). 

Sá hópur neytenda og kaupenda sem velur frekar afurðir úr vottuðum sjávarafurðum hefur 

aukist og haldist í hendur við vöxt vottunarkerfum eins og MSC. Horfurnar eru góðar fyrir 

íslenskan sjávarútveg þar sem atvinnugreinin hefur á síðustu árum verið í forystu að fá MSC-

vottun og m.a. þess vegna má segja að Ísland sé leiðandi í hópi fiskveiðiþjóða í þeim fjölda 

tegunda sem fengið hafa vottunina (Samtök fyrirtækja í sjávarútvegi, 2015). 

7.1 Fyrsta MSC vottunin á Íslandi 
Árið 2011 fékk fyrsta íslenska fyrirtækið MSC fiskveiði vottun og var það útflutningsfyrirtækið 

Sæmark en vottunin náði til  þorsks- og ýsuveiða fyrir veiðarfærin línu, handfæri og dragnót. 

Sæmark var útflutningsfyrirtæki en með þeim í verkefninu voru fjögur framleiðslufyrirtæki. 

Vottunin var framkvæmd af Vottunarstofunni Tún. Þorskurinn og ýsan sem veiddust fyrir 

fyrirtækið voru því fyrstu íslensku fiskarnir sem voru gjaldgengir til þess að bera alþjóðlega og 

viðurkennda bláa MSC umhverfismerkið. Lykilsamstarfsaðilar Sæmarks var breski 

sjávarafurðakaupandinn Youngs Seafood og stjórnmarkaðurinn Sainsbury (The fish Site, 2011). 

Í kjölfar frumkvæðis Sæmarks þá ýtti það við öðrum fyrirtækjum í sjávarútvegi sem stofnuðu 

árið 2012 félagið Iceland Sustainable fisheries (ISF) sem varð sameiginlegur vettvangur 

sjávarútvegsins til að sækja um MSC vottanir MSC- og ASC rekjanleikastaðlar (Gísli Gíslason, 

2012.). 

7.2 MSC- og ASC rekjanleikastaðlar 
MSC merkið er blátt og segir til um að varan sé vottuð úr sjálfbærum veiðum þar sem hugað er 

að umhverfinu. ASC merkið er aftur á móti grænt á litinn og gefur til kynna um að varan sé 

vottuð eldisvara úr vottuðu fiskeldi þar sem að hugsað er vel um náttúruna, og að fiskarnir séu 

heilbrigðir og starfsemin sé í sátt við launþega og samfélög. Með þessum merkjum er hægt að 

ganga út frá því að afurðin komi frá vottuðum veiðum eða fiskeldi. 

Frá vottuðum veiðum eða eldi og þar til fiskur er borin fram til neyslu er oft langt birgjaferli. 

Það eru dæmi að vottaðar afurðir blandist við óvottaðar. Til þess að koma í veg fyrir það eru 

rekjanleikastaðlar til en MSC- og ASC hafa sameiginlega rekjanleikastaðal. Ef að vara er merkt 

með bláum MSC stimpli eða grænum ASC stimpli er vitað að varan hefur farið í gegnum  vottaða 

birgjakeðju og á uppruna í vottuðum sjálfbærum veiðum eða ábyrgu fiskeldi. Fyrirtæki sem villja 

selja vottaðar vörur þurfa rekjanleikavottun sem staðfestir að í gegnum alla aðfangakeðjuna á 

varan uppruna í MSC eða ASC vottaðri starfsemi. Til þess að auðvelda neytendanum val á 

vörunni sem hann kaupir þá eru þessar merkingar. Með því að selja vottaðar afurðir er verið að 

hugsa um sjávarumhverfið og framtíð þess (Marine Steward Council, e.d.-j).  

Mynd 16: Mikil aukning er á fiskframboði úr fiskeldi í heiminum (Food and Agriculture 

Organization of the United Nations, 2020). 

Mynd 16 sýnir að mikil aukning er á framboði afurða úr fiskeldi og því mikilvægt að bjóða 

upp á vottaða eldisafurð. Þar kemur ASC staðallinn sterkur inn. Þess má geta að fiskeldisstaðlar 

(ASC) gera kröfur á að hráefnið í fóðrinu sem þeir nota í eldið sé komið úr sjálfbærum veiðum 

(Food and Agriculture Organization of the United Nations, 2020). 

Til þess að fyrirtæki geti uppfyllt það að fá MSC/ASC rekjanleika vottun þurfa þau að fylgja 

eftir 5 lykilreglum: 

1. Vottaður birgi (certified supplier): Fyrirtæki skulu kaupa vottaðar vörur af löggiltum 
vörubirgja.  

2. Greinanlegt (indentifiable): Vottaðar vörur þurfa að vera greinilega þekkjanlegar. 
3. Aðskilnaður (segregated): Vottaðar vörur þurfa að vera aðskildar frá óvottuðum vörum. 
4. Rekjanlegar og magn skráð (traceable and recorded): Vottaðar vörur þurfa að vera 

rekjanlegar og skráðar.  
5. Gæðastjórnun (management system): Fyrirtæki þurfa að hafa gott stjórnunarkerfi sem 

fer eftir kröfum staðalsins hverju sinni (Marine Stewardship Council, e.d.-h).  

8 Lokaorð 
Í þessari ritgerð er leitast við að svara þeim rannsóknarspurningum hvort umhverfisvottanir séu 

mikilvægar í sjávarútvegi á Íslandi og hvort eitthvað megi fara betur. Einnig að kynna sér hversu 

vel Íslendingar standa sig á þessu sviði. 

Sjávarútvegur er og verður mikilvæg grein innan íslensks atvinnulífsins. Umhverfis vottanir 

eru mikilvægar til að stuðla að sjálfbærri þróun í samfélaginu. Sjálfbær þróun er í dag eftirsótt 

af fólki sem er umhugað um umhverfið og hvað sé best fyrir framtíð þess.  

Íslenskur sjávarútvegur er með flest allar helstu fisktegundir vottaðar samkvæmt MSC staðli 

og skorar almennt vel í fiskveiðivottunum. Áskorun í vottunum á Íslandi hefur íslenskur 

sjávarútvegur leyst vel í gegnum félagið ISF. Stóru óleystu áskoranirnar hafa snúðið mest að 

alþjóða veiðum, þar sem að Íslendingar deila fisktofnum með nágrannaríkjunum, og þar eru 

fiskveiðar eins og t.d. makríl, kolmuna og Norsk Íslensku síldinni. Þar hefur ekki tekist 

samkomulag um skiptingu afla og hefur þ.a.l. heildarafli verið hærri en ráðgjöf. Af þessum 

ástæðum þá hafa vottunarstofur afturkallað MSC vottun á þessum tegundum.  Það má því segja 

að Íslendingar ásamt grannríkjum sínum þurfi að ná að leysa ágreiningsefni sín um hvernig 

skipta eigi aflamarki í deilistofnum. En Íslendingum hefur gengið almennt vel að viðhalda MSC 

vottunum á sínum veiðum á heimamiðum. 

Það er vaxandi krafa neytenda að það sé búið að auðvelda þeim val á afurð og leitast því 

frekar í vörur sem eru vottaðar og merktar sem slíkar. Helstu útflutningsmarkaðir Íslendinga 

nota MSC og þannig er vottun oftar en ekki lykill að helstu viðskiptamörkuðum.   

Fyrir utan almenna markaðskröfur þá er það er nýtt stef í lánastarfsemi fjármálastofnana 

að bjóða lán sem eru hagstæðari ef að fyrirtæki getur sýnt fram á að varan sem verslað er sé 

sjálfbær og með t.d. MSC vottun. Það er líklegt að íslenskur sjávarútvegur muni njóta þessi í 

betri lánakjörum í framtíðinn að hafa flestar veiðar MSC vottaðar enda er MSC lykilmælikvarði 

í þessum nýju viðmiðunum bankanna.  

Að samanteknu má segja að íslenskur sjávarútvegur hafi uppfylt skilvíslega kröfur markaðar 

um sjálfbærnisvottanir og líklegt að þetta muni einnig skila sér í betri lánakjörum fyrir fyritækin.  

Mikilvægast er þó að greinin tryggi með þessu sjálfbærni, þannig að komandi kynslóðir njóti 

a.m.k þess sama úr auðlindinni eins og gert er í dag. 

